
Omagi per l’uvestg
emerità Amédée Grab
Cun in servetsch divin e cun in oma-
gi festiv han ins commemorà l’80avel
anniversari da Amédée Grab. 7

Chasa dals chantuns
a Berna
Ils chantuns vulan dapli influenza a
Berna ed han perquai installà cumi-
naivlamain la Chasa dals chantuns. 11

Sbagl d’investiders:
part 24

Tenor il titular dal premi
Nobel Daniel Kahne-
man n'emprendan
investiders tendenzial-
main betg da lur sbagls.
Cun pitschens inputs
vulain nus midar quai.
Oz: buns tips.

Savens sa laschan investiders
surmanar da «buns tips» scu-
tinads en l’ureglia dals collegas
da la squadra da ballape ubain
sugerids per posta electronica.
Per il solit vegnan empermes-
sas renditas fantasticas e l’in-
vestider vegn engurd. Sin
martgads effizients, sco per
exempel quel da la Svizra, èn
però tut las infurmaziuns dis-
poniblas davart in’interpresa
per il pli gia cuntegnidas en il
curs d’aczias actual. Cun au-
ters pleds: igl è pauc probabel
ch’il collega da ballape sappia
dapli ch’ils analists, ils schurna-
lists d’economia u ils partici-
pants al martgà versads che
fan gia plirs onns commerzi a
la bursa.

Voss cussegliader d’investiziun
da la Raiffeisen As infurme-
scha gugent persunalmain.

www.raiffeisen.ch

Liricas Analas nominadas
per Swiss Music Awards

DA SUSI ROTHMUND / ANR

■ Ils rappers dallas Liricas Ana-
las fan furore cun lur remas ro-
montschas. Lur tierz disc cum-
pact «Analectrica» ch’ei cum-
parius avon prest in onn ha an-
flau la via els charts e quei gest
sin plazza 13. Sto esser che 13 ei
ina cefra da cletg per las Liricas
Analas ch’ein ussa vegnidas nomi-
nadas pil pli impurtont premi da
musica en Svizra, il Swiss Music
Award. Ils rappers romontschs ein
in tec loschs e cuntents d’esser no-
minai per in Swiss Music Award
ella categoria newcomers. En tut

ein 27 tetels ed albums da musi-
cists svizzers ed internaziunals ve-
gni nominai per in Swiss Music
Award 2010. Silla gliesta dils no-
minai figureschan nums sco DJ
Antoine, Lady Gaga, Stress, Love-
bugs ed auters nums enconu-
schents. Ella categoria «newco-
mers» han las Liricas Analas da
concuorer cun «Bucher &
Schmid» e «Pegasus». Ils 2 da mars
vegnan ils awards surdai a Turitg.
Sper la giuria e las cefras da vendi-
ta sa era il publicum decider tgi
che gudogna.

Las Liricas Analas speran cul sustegn dalla Romontschia per gudignar in
Swiss Music Award. MAD

La capetscha ei en moda
■ (anr/sr) Pli baul stuevan ca-
petschas da launa esser
funcziunalas e tener cauld. La
vendidra d’artechels da sport Sil-
via Beer seregorda aunc flot dal-
las capetschas ch’ella survegneva
pli baul mintg’onn sin Nadal.
«Jeu pudevel buca star ora quel-
las capetschas e perdevel ina
suenter l’autra.» Ils temps ein se-
midai e strusch enzatgi vegn
sfurzaus da purtar capetscha –

giuven e vegl fan ei voluntari e
rimnan ils accessoris che cum-
pleteschan mintga stil. Davart
las capetschas ha l’Agentura da
novitads rumantscha era discur-
riu cun la designera da moda
Marlis Candinas, cul fan da ca-
petschas Loriana Mognetti e cul
fundatur dalla gruppa da face-
book «capetschas tuppas».

Silvia Beer da Sport Candinas a Sedrun sa tgei capetschas ch’ein el trend
e mira d’haver el sortiment quei che la clientella giavischa.FOTO S. ROTHMUND

Serro la pratcha –
cumanzo a giodair

■ (anr/mfo) La pratcha da meidi
dad Enrico Bisaz da Zernez es ser-
reda. Zieva 24 ans intensivs ho il
meidi generalist decis da vulair as
dedicher a sieu temp liber. L’intent
da serrer sia pratcha ed ir pü bod cu
cun 65 ans in pensiun ho Enrico
Bisaz da Zernez fingià lönch. Dü-
raunt ils ultims duos ans d’eira’l in
tschercha d’ün successur. Que pe-
rò sainza success. «Da surpiglier
hozindi la respunsabiltet per mner
svess üna pratcha da meidi es üna
granda sfida», declera’l. Cha con-
trollas, ledschas, bürocrazia e poli-
tica piglian cun tuot lur pretaisas
perfin eir ün po il plaschair dal mi-
ster. «Il mister scu tel es però belli-
schem ed eau fess aunch’üna vouta
il stüdi da medicina», intuna’l.

Forza solara per
il runal da Tenna

■ (anr/ac) La Stussavgia e sias vi-
schnauncas vischinontas fan part
dad in project da pilot da Svizra
Turissem e digl Agid da munto-
gna. In project lantschaus per pro-
mover il turissem en valladas al-
lontanadas cun pauca infra-
structura turistica. Incumbensada
da tgamunar il project en Stussav-
gia ei Felicia Montalta. Ella ei per-
schuadida dil potenzial turistic da
quellas valladas e vul, communa-
blamein cun la glieud indigena,
scaffir ina basa per in svilup persi-
stent el turissem per persunas alla
tscherca da natira e ruaus. Tutta-
via ston era quellas regiuns scaffir
ina purschida turistica.

Duos linguas,
üna schanza

■ (anr/ads) Scoulinas e scoulas
bilinguas sun ün tema eir in En-
giadina. Ils avantags da scoulas
bilinguas es cumprovà scientifi-
camaing. Intant cha scoulas bi-
linguas tudais-ch/rumantschas
sun dadour il territori rumantsch
d’avantag tant per l’uffant sco eir
per il mantegnimaint dal ru-
mantsch, nu das-cha illas regiuns
rumantschas gnir sbaglià il man-
tegnimaint dal rumantsch cun la
promoziun da l’uffant. In Engia-
din’Ota as fan valair las scoulas
bilinguas vieplü e promouvan la
convivenza linguistica. Sco
tschinchavel cumün ha intro-
düt quist utuon La-Punt-Cha-
mues-ch la scoula bilingua. Quist
möd da scoula po però be avair
success, sch’el vain realisà davent
dal s-chalin il plü bass, prescouli-
na/scoulina, fin sül s-chalin ot e
terziar.

«Cun nauscha intenziun»
Il comite Pro nova ulivaziun da finanzas va sillas barricadas

DA GIUSEP VENZIN

■ Ils 7 da mars decida ils su-
veran sur dalla nova ulivaziun
da finanzas grischuna NUF. Ils
comites pro e contra gezzan
las spadas. Avon paucs dis han
ils adversaris dil project appro-
baus dil cussegl grond cun 88
encunter 22 vuschs criticau che
las cefras dalla NUF seigien bu-
ca transparentas, buca cumple-
tas e cugliunien. Las vischnaun-
cas seigien buc informadas ed era
strapazzadas culla nova lescha.
Quei ha il comite Pro NUF bu-
ca schau per bien. Ier ha il comi-
te culs dus copresidents e depu-
tai Mario Cavigelli da Domat e
Jon Domenic Parolini da Scuol
ensemen cul deputau Jann Hart-
mann da Cuera ed il president
communal da Sumvitg Walter
Deplazes refusau las renfatschas a
caschun d’ina conferenza da me-
dias. «La desinformaziun ei de-
rasada sco pauc auter en ina fa-
tschenta da votaziun», ha Paroli-
ni ch’ei era president communal
da Scuol detg e Walter Deplazes
ha numnau las renfatschas da

nauscha intenziun. Ferton ch’ils
adversaris pretendan che Cuera e
Domat spiardien, numnan ils
adherents per Cuera in gudogn
dad 1,18 milliuns e per Domat
in gudogn dad 857 000 francs.

La NUF seigi d’avantatg per las
vischnauncas sursilvanas, ha De-
plazes puntuau. Ella seigi en sca-
din cass bia megliera ed oravon-
tut pli gesta che la lescha existen-
ta e las vischnauncas seigien se-

formadas e semtgadas per las mi-
dadas. L’ulivaziun da finanzas
actuala ei dapi varga 50 onns en
vigur.

Jon Domenic Parolini e Mario Cavigelli (da seniester) presidieschan il comite Pro Nova ulivaziun da finanzas
grischuna. FOTO G. VENZIN

Banca Raiffeisen
Grischun central

■ (anr/gns) Las dus Bancas Raiff-
eisen Alvra e Grischun central vot-
tan fusiunar. Pertutgont l’eventua-
la maridaglia decidan igls com-
members tar las radunanzas gene-
ralas digls 24 d’avregl 2010. Schi-
navant tgi vign tar la fusiun vess la
Banca Raiffeisen Grischun central
da nov 8300 commembers ed ena
somma da bilantscha da 665 mil-
liuns. La direcziun dalla Banca
Raiffeisen Grischun central surpe-
glia siva dalla fusiun da nov Fabian
Bergamin tgi è actual directour dal-
la Banca Raiffeisen Alvra. El ram-
plazza Josef Joos tgi è sto 24 onns di-
rectour dalla Banca Raiffeisen Gri-
schun central cun sedia a Tgazzas.
Er siva dalla fusiun ins viglia man-
tigneir la vischinanza tar igls
cliaints, ò detg Thomas Hess, igl
parsoura digl cunsegl d’admini-
straziun dalla Banca Raiffeisen. Re-
star duessan er las 11 filialas dalla
Banca Raiffeisen ed igls 32 am-
pluias tgi las dus bancas on actual-
maintg. Ad interim surpeglia Bru-
no Wasescha la direcziun dalla Ban-
ca Raiffeisen Grischun central.

